
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ  30-Ի N 718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	   1.Առողջապահության նախարարություն
	10.09.2024թ.

	
	№ 020/24149-2024

	Նախագծի վերաբերյալ, հայտնում եմ, որ  հաշվի առնելով այն հանգամանքը, որ փոփոխությունները կատարվում են ԴԵՂԵՐԻ ՇՐՋԱՆԱՌՈՒԹՅԱՆ, ԴԵՂԱԳՈՐԾԱԿԱՆ ԳՈՐԾՈՒՆԵՈՒԹՅԱՆ ԲՆԱԳԱՎԱՌՈՒՄ ՌԻՍԿԻ ՎՐԱ ՀԻՄՆՎԱԾ ՍՏՈՒԳՈՒՄՆԵՐԻ ՍՏՈՒԳԱԹԵՐԹԵՐՈՒՄ, իսկ Ազգային ժողովում առաջին ընթերցմամբ ընդունվել են «Դեղերի մասին» օրենքում լրացումներ և փոփոխություններ կատարելու մասին» օրենքի նախագիծը, ինչպես նաև հարակից մի շարք օրենքներում («Վարչական իրավախախտումների վերաբերյալ Հայաստանի Հանրապետության օրենսգիրք», «Բնակչության բժշկական օգնության և սպասարկման մասին» օրենք», «Պետական տուրքի մասին» օրենք, «Գովազգի մասին» օրենք) փոփոխություններ և(կամ) լրացումներ կատարելու վերաբերյալ օրենքների նախագծեր, որոնց համաձայն կկատարվեն նաև ենթաօրենսդրական փաստաթղթերի փոփոխություններ, առաջարկվում է ստուգաթերթերի նախագծերի մշակումը վերջնականացնել վերոնշյալ փոփոխությունների համատեքստում՝ համապատասխանաբար ներկայացնելով հաստատման դրանց ընդունումից հետո: 








Հարկ է նշել նաև, որ դեռևս ընդունված չէ «ՀՀ կառավարության 2002 թվականի հունիսի 29-ի N 867 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը՝ կապված շարունակական մասնագիտական զարգացման հավաստագրերի հետ, որի վերաբերյալ հայտնում եմ, որ հիմնավորման կարիք ունի «Բնակչության բժշկական օգնության և սպասարկման մասին» ՀՀ օրենքով սահմանված շարունակական մասնագիտական զարգացման պահանջները «Դեղերի մասին» օրենքով կարգավորվող դեղատնային գործունեության համար կիրառելու իրավական հիմքերը: 
	1.Ընդունել է մասնակի.
Հաշվի առնելով այն հանգամանքը, որ տեսչական մարմինը իր ստուգումները իրականացնում է համաձայն տեսչական մարմնի կառավարման խորհրդի կողմից հաստատված տարեկան ծրագրով, ինչպես նաև համաձայն «Հայաստանի Հանրապետության ստուգումների կազմակերպման և անցկացման մասին» օրենքի 3-րդ հոդվածի 1.1 մասին պահանջի՝ բոլոր ստուգումները, բացառությամբ Մրցակցության պաշտպանության հանձնաժողովի, «...» անցկացվում են բացառապես ստուգաթերթերի հիման վրա, որոնք հաստատում է ՀՀ կառավարությունը,
հետևաբար տվյալ պահին որպեսզի վերահսկողություն իրականացվի անհրաժեշտ է սույն ստուգաթերթերի առկայությունը:  Միաժամանակ հայտնում եմ, որ երբ կընդունվեն օրենքների փաթեթը և կկատարվի համապատասխան փոփոխություններ և լրացումներ ենթաօրենսդրական ակտերում՝ Դեղերի շրջանառության, դեղագործական գործունեության բնագավառում ռիսկի վրա հիմնված ստուգումների ստուգաթերթերը կլրամշակվեն համապատասխան այդ նորմատիվ իրավական ակտերի պահանջների:
 2.Չի ընդունվել.
Աշխատանքային կարգով քննարկման արդյունքում պարզ է դարձել, որ դիտողությունը վերաբերվում է Գրասենյակի կողմից ներկայացված այլ նախագծին:


  

		2.Աշխատանքի և սոցիալական հարցերի նախարարություն  
	09.04.2024թ.

	
	№ 040/24059-2024

	Դիտողություններ և առաջարկություններ չունի
	1.Ընդունվել է.


	3. Էկոնոմիկայի նախարարություն

	15.04.2024թ.

	
	№ 033/25237-2024

	Դիտողություններ և առաջարկություններ չունի:
	1.Ընդունվել է.

	      4. Ֆինանսների նախարարություն

	22.04.2024թ.

	
	№/034/26825-2024

	 Դիտողություններ և առաջարկություններ չունի:
	

	5.Առողջապահական և աշխատանքի տեսչական մարմին
	15.04.2024թ.

	
	№ /25019-2024

	1.Նախագծով հաստատվող «Դեղատնային գործունեության, դեղերի մանրածախ առևտրի վերահսկողություն (ՏԳՏԴ ծածկագիր՝ G47.73)» N 2.1 ստուգաթերթի 6-րդ և 7-րդ կետերի «Հարց» սյունակում «շարունակական մասնագիտական զարգացման» բառերից հետո առաջարկվում է ավելացնել «, առաջին անգամ մասնագիտական գործունեության» բառերը,
2.Նախագծով հաստատվող N 2.1 ստուգաթերթի 16-րդ կետի «Հարց» սյունակից առաջարկվում է հանել «և լուսավորում է դեղատունը (դեղեր պատրաստող և դեղեր չպատրաստող) միայն աշխատանքային ժամերին» բառերը՝ հաշվի առնելով, որ ոչ աշխատանքային ժամերին Տեսչական մարմնի կողմից վերահսկողություն չի իրականացվում, ինչի հետևանքով ստուգաթերթում նշված վերոնշյալ հարցադրմանը ամբողջական պատասխան նշելու հնարավորությունը բացակայում է, 
3.Նախագծով հաստատվող «Դեղերի, դեղանյութերի, հետազոտվող դեղագործական արտադրանքի արտադրություն,Դեղերի շրջանառության և դեղագործական գործունեության բնագավառի վերահսկողության» N 2.2 ստուգաթերթի 6-րդ կետի «Հարց» սյունակից առաջարկվում է հանել «պահպանել է օրենքով սահմանված հետևյալ պահանջները» բառերը:
	1.Ընդունվել է
Նախագծում կատարվել համապատասխան լրացումը:





2.Ընդունվել է
Հավելվածից հանվել է «և լուսավորում է դեղատունը (դեղեր պատրաստող և դեղեր չպատրաստող) միայն աշխատանքային ժամերին» բառերը:





3.Ընդունվել է մասնակի
Կետը լրամշակվել է:

	6.Արդարադատության նախարարություն 
	13.05.2024թ.

	[bookmark: _GoBack]
	№/035/30878-2024

	1. Հաշվի առնելով այն հանգամանքը, որ Նախագծով նախատեսվում է Հայաստանի Հանրապետության կառավարության 2020 թվականի ապրիլի 30-ի N 718-Ն որոշման միայն հավելված N 2 շարադրել նոր խմբագրությամբ, առաջարկում ենք Նախագծի 1-ին կետում «հավելված N1» բառերը փոխարինել «հավելվածի» բառով: 
2. Նախագծին կից ներկայացված Հավելվածի (այսուհետ՝ Հավելված) վավերապայմաններում «2022» թիվը անհրաժեշտ է փոխարինել «2024» թվի:
3. Հավելվածի ստուգաթերթ N 2.3-ի կետերի հերթական համարակալումը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: 
4. Նախագծի Հավելվածի ողջ տեքստում առկա են տեխնիկական վրիպակներ, որոնք անհրաժեշտ է շտկել:
	1.Ընդունվել է.
Նախագծում և հավելվածում կատարվել են համապատասխան փոփոխությունները:



